
«ԿՈՒՐՈՒԹՅՈՒՆԸ ԿԱՆԽԱՐԳԵԼԵԼՈՒ ՆՊԱՏԱԿՈՎ ԲՆԱԿՉՈՒԹՅԱՆ ԱՌԱՆՁԻՆ ԽՄԲԵՐԻՆ ԻՐԱԿԱՆԱՑՎՈՂ ԿԱՏԱՐԱԿՏԻ ՎԻՐԱՀԱՏՈՒԹՅՈՒՆՆԵՐԻ 2017-2018 ԹՎԱԿԱՆՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՆԵՐԻ ԵՎ ԵՐԵՎԱՆԻ ՔԱՂԱՔԱՊԵՏԻ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	ԱՌԱՋԱՐԿՈՒԹՅԱՆ ՀԵՂԻՆԱԿԸ
	ԱՌԱՋԱՐԿՈՒԹՅԱՆ ԲՈՎԱՆԴԱԿՈՒԹՅՈՒՆԸ
	ԿԱՏԱՐՎԱԾ ՓՈՓՈԽՈՒԹՅՈՒՆՆԵՐԸ

	ՀՀ արդարադատության նախարար (31.07.2017թ 

թիվ 01/14/13435-17)
	Նախագիծը համապատասխանում է Հայաստանի Հանրապետության օրենսդրության պահանջներին
	

	ՀՀ տարածքային կառավարման և զարգացման նախարար (04.08.2017թ. թիվ 01/15․1/4946-17)
	Դիտողություններ և առաջարկություններ չկան:
	

	ՀՀ մշակույթի նախարար (03.08.2017թ. թիվ 
01/5.1/4547-17)
	Դիտողություններ և առաջարկություններ չկան:
	

	ՀՀ կրթության և գիտության նախարար (02.08.2017թ. թիվ 
01/07.1/10341-17)
	1. Առաջարկում ենք հավելվածով ներկայացված միջոցառումների ծրագիրը լրացնել նոր՝  1.2.1 կետով, ներքոհիշյալ  բովանդակությամբ. «1.2.1. «Բարձրագույն ուսումնական հաստատություների և հետբուհական մասնագիտական կրթություն իրականացնող կազմակերպությունների գիտամանկավարժական և պրոֆեսորադասա-խոսական կազմի, նախնական (արհեստագոր-ծական)  և միջին մասնագիտական կրթական ծրագրեր իրականացնող պետական ուսումնական հաստատությունների մանկավարժական կազմում ընդգրկված դասախոսներ և արտադրական ուսուցման վարպետներ հանդիսացող անձանց կատարակտի վիրահատությունների իրականա-ցում»:
	1. Առաջարկությունն ընունվել է: 

	ՀՀ աշխատանքի և սոցիալական հարցերի նախարար (03.08.2017. թիվ 
ԱԱ/ԱԿ-2-2/8086-17)
	1. Առաջարկվում է նախագծի հավելվածի 1.1 կետի միջոցառումը շարադրել հետևյալ խմբագրությամբ` «ընտանիքների անապահովության գնահատման համակարգում հաշվառված «0» միավորից բարձր` մինչև 30.00-ը ներառյալ, անապահովության միավոր ունեցող ընտանիքների անդամներին կատարակտի վիրահատությունների իրականացում»:
	1.  Առաջարկությունն ընդունվել է: Նախագծի հավելվածի 1.1 կետը խմբագրվել է:

	ՀՀ ֆինանսների նախարար (03.08.2017թ 

թիվ 01/9-1/14170-17)
	1. Նախագծի հավելվածի աղյուսակի (այսուհետ` Աղյուսակ) «ֆինանսավորման աղբյուրը» սյունակում «Բնակչության սոցիալապես անապահով և հատուկ խմբերում ընդգրկվածների բժշկական օգնության 
ծառայություններ» միջոցներ» բառերը անհրաժեշտ է փոխարինել ««Առողջապահություն» բաժնի «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» ծրագիր» բառերով:
	1. Առաջարկությունն ընդունվել է, կատարվել են համապատասխան փոփոխություններ: 

	
	2. Նախագծին կից ներկայաված հիմնավորման    2-րդ մասում նշվում է, որ Նախագծով նախատեսվում է պետության կողմից երաշխավորված անվճար բժշկական օգնության ու սպասարկման շրջանակներում մատուցել կատարակտի վիրահատության ծառայություն (գնի մեջ ներառելով ոսպնյակի արժեքը) 60 տարեկան և ավելի բարձր տարիքի` Նախագծով նախատեսված շահառուներին, տվյալ ոլորտում մասնագիտական գործունեության առնվազն 2 տարվա աշխատանքային ստաժի առկայության դեպքում: Վերոհիշյալի հետ կապված հարկ է նշել, որ.

ա) Աղյուսակի 1-ին կետի միջոցառումներում որպես վերը նշված ծառայությունից օգտվելու նախապայման նշված չէ շահառուների տարիքը` 60 տարեկան և ավելի բարձր:

բ) Աղյուսակի 1-ին կետի 1.2-րդ, 1.3-րդ և 1.4-րդ ենթակետերում որպես վերը նշված ծառայությունից օգտվելու նախապայման նշված չէ տվյալ ոլորտում մասնագիտական գործունեության աշխատանքային ստաժի առնվազն երկու տարվա առկայության պահանջը: 

գ) Աղյուսակի 1-ին կետի 1.3-րդ ենթակետում նախատեսվում է կատարակտի վիրահատություններ նաև կրտսեր բուժաշխատողներին: Ելնելով նրանից, որ կատարակտի վիրահատության համար անհրաժեշտ է տվյալ ոլորտում մասնագիտական գործունեության առնվազն 2 տարվա աշխատանքային ստաժ, պարզաբանման կարիք ունի թե ինչ չափանիշներից ելնելով է կրտսեր բուժաշխատողների աշխատանքը դիտարկվելու որպես մասնագիտական գործունեություն:

դ) Հարկ է նշել նաև, որ ՀՀ կառավարության 04.03.2004թ. N 318-Ն որոշմամբ պետության կողմից երաշխավորված անվճար բժշկական օգնություն և սպասարկում ստանալու իրավունք ունեցող բնակչության խմբերին (օրինակ` ընտանեկան նպաստի համակարգում ընդգրկված 30.00 և ավելի բարձր անապահովության միավոր ունեցող նպաստառուներին) պետական պատվերի շրջանակներում ներկայումս իրականացվում են կատարակտի վիրահատություններ, որոնց գներում ներառված չէ ոսպնյակի արժեքը, իսկ Նախագծով առաջարկվում է ընտանեկան նպաստի համակարգում ընդգրկված` 30.00 միավորից ցածր անապահովության միավոր ունեցող նպաստառուներին կատարակտի վիրահատության իրականացումը գնի մեջ հաշվի առնելով ոսպնյակի արժեքը, ինչը պարզաբանման կարիք ունի:
	2. Ա, բ, գ ենթակետերով ներկայացված առաջարկություններն ընդունվել են, Նախագծով հաստատվող հավելվածը լրամշակվել է:

Դ ենթակետի կապակցությամբ հայտնում ենք, որ Հայաստանի Հանրապետության կառավարության 2017թ. գործունեության ծրագիրն ապահովող միջոցառումների ցանկի 93-րդ կետի կատարման նպատակով լրամշակվում է Հայաստանի Հանրապետության կառավարության 2004 թվականի մարտի 4-ի թիվ 318-Ն որոշումը: Գնահատելով կատարակտի վիրահատության ծրագրի արդյունքները, նշված որոշման մեջ փոփոխությունների շրջանակներում նախատեսվում է վերանայել նաև պետության կողմից երաշխավորված անվճար բժշկական օգնություն և սպասարկում ստանալու իրավունք ունեցող բնակչության սոցիալապես անապահով և հատուկ խմբերին մատուցվող կատարակտի վիրահատության գինը՝ գնում ներառելով ոսպնյակի արժեքը:

	
	3. Աղյուսակի 1-ին կետի 1.3-րդ ենթակետում առաջարկում ենք «Բժշկական օգնության և սպասարկման մասին» բառերը փոխարինել «Բնակչության բժշկական օգնության և սպասարկման մասին» բառերով: 
	3. Առաջարկությունն ընդունվել է, Նախագծով հաստատվող հավելվածի 1.3-րդ ենթակետը խմբագրվել է:

	
	4. Աղյուսակի 2-րդ կետի 3-րդ ենթակետի «Պատասխանատու» սյունակից առաջարկում ենք հանել «Հայաստանի Հանրապետության ֆինանսների նախարարություն» բառերը:
	4. Առաջարկությունն ընդունվել է:


